
“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il12 sentyabr 
tarixli 336 nömrəli Qərarında dəyişiklik 
edilməsi haqqında

 “Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və Azərbaycan Respublikası 
Nazirlər Kabinetinin 2020-ci il 28 fevral 
tarixli 73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-yoluxucu 
xəstəliklərin əmələ gəlməsi, yaxud yayılması 
təhlükəsi yarandıqda karantin-təşkilat, profi-
laktika və digər zəruri tədbirlərin görülməsi 
Qaydaları”na əsasən Azərbaycan Respublika-
sının Nazirlər Kabineti qərara alır:

1. “Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin  2020-ci il 12 sentyabr 
tarixli 336 nömrəli  Qərarının (Azərbaycan 
Respublikasının Qanunvericilik Toplusu, 2020, 
№ 9, maddələr 1209, 1231, № 10, maddələr 
1274, 1275, 1278, 1283, 1298, 1314, 1315; 
Azərbaycan Respublikası Nazirlər Kabinetinin 
2020-ci il 6 noyabr tarixli 443 nömrəli, 19 
noyabr tarixli 450 nömrəli,  5 dekabr tarixli 
484 nömrəli, 8 dekabr tarixli 488 nömrəli, 25 
dekabr tarixli 511 nömrəli və 2021-ci il 16 
yanvar tarixli 9 nömrəli qərarları) 1.1.15-ci 
yarımbəndi aşağıdakı redaksiyada verilsin:

“1.1.15. 2021-ci il 30 yanvar saat 00:00-
dan 1 fevral saat 06:00-dək, 6 fevral saat 

00:00-dan 8 fevral saat 06:00-dək, 13 fevral 
saat 00:00-dan 15 fevral saat 06:00-dək, 20 
fevral saat 00:00-dan 22 fevral saat 06:00-dək, 
27 fevral saat 00:00-dan 1 mart saat 06:00-dək, 
6 mart saat 00:00-dan 8 mart saat 06:00-dək, 
13 mart saat 00:00-dan 15 mart saat 06:00-dək, 
20 mart saat 00:00-dan 22 mart saat 06:00-dək, 
27 mart saat 00:00-dan 29 mart saat 06:00-dək 
ictimai nəqliyyatın hərəkətinin dayandırılma-
sı.”.

2. Bu Qərar 2021-ci il yanvarın 30-dan 
qüvvəyə minir.

Əli ƏSƏDOV 
Azərbaycan Respublikasının  

Baş naziri

Milli Məclisin sədri İordaniyanın  
ölkəmizdəki səfiri ilə görüşüb

�� Yanvarın 29-da Milli Məclisin sədri Sahibə Qafarova 
İordaniya Haşimilər Krallığının ölkəmizdəki fövqəladə və səlahiyyətli 
səfiri Sami Asem Ğoşeh ilə görüşüb.

Milli Məclisin Mətbuat və ictimaiyyətlə 
əlaqələr şöbəsindən AZƏRTAC-a bil-
dirilib ki, sədr qonağı salamlayaraq, 
Azərbaycanın dövlət müstəqilliyini ilk 
tanıyan dövlətlərdən biri kimi ölkəmizin 
İordaniya ilə münasibətlərin inkişafına 
böyük önəm verdiyini bildirib. Qeyd edilib 
ki, Azərbaycan Prezidenti İlham Əliyevlə 
İordaniya Kralı II Abdullah arasındakı 
səmimi dostluq münasibətləri, dövlət 
başçıları səviyyəsində qarşılıqlı səfərlərin 
həyata keçirilməsi, aparılan danışıqlar 
və tərəflər arasında imzalanmış sənədlər 
münasibətlərimizi keyfiyyətcə yeni 
səviyyəyə yüksəldib. Siyasi müstəvidəki 
müsbət dialoq digər sahələrdə də, intensiv 

əlaqələrin qurulmasına şərait yaradır. 
Heç də təsadüfi deyil ki, ölkələrimiz həm 
ikitərəfli əsasda, həm də beynəlxalq 
təşkilatlar çərçivəsində sıx əməkdaşlıq 
edir. İqtisadi sahədə əlaqələrimizi daha da 
dərinləşdirmək üçün geniş imkanlar var.

Milli Məclisin sədri dövlətlərarası 
münasibətlər sistemində parlamentlərin 
rolunu xüsusi vurğulayaraq, hər iki 
ölkənin qanunvericilik orqanları arasında 
əlaqələrin inkişafının əhəmiyyətindən 
danışıb. Bildirib ki, bu gün Milli Məclisdə 
Azərbaycan–İordaniya parlamentlərarası 
əlaqələr üzrə işçi qrupu fəaliyyət 
göstərir. Deputatların qarşılıqlı səfərləri, 
müxtəlif beynəlxalq platformalarda 

mütəmadi görüşləri təcrübə və infor-
masiya mübadiləsi baxımından çox 
önəmlidir. Bu, bölgə həqiqətlərinin, o 
cümlədən Azərbaycanın 44 günlük Vətən 
müharibəsində əldə etdiyi böyük Zəfər 
barədə məlumatların geniş ictimaiyyətə 
çatdırılması baxımından da əhəmiyyətlidir.

Sədr qonağa diplomatik fəaliyyətində 
uğurlar arzulayaraq, onun səfir kimi iki 
ölkə arasında əməkdaşlığın inkişafına la-
yiqli töhfələr verəcəyinə inamını ifadə edib.

Səmimi qəbul üçün minnətdarlığını 
bildirən İordaniya Haşimilər Krallığının 
ölkəmizdəki fövqəladə və  səlahiyyətli 
səfiri Sami Asem Ğoşeh deyib: 
“Azərbaycanı sevməmək mümkün deyil”. 
Qeyd edilib ki, İordaniya onunla ortaq 
dini, mədəni və mənəvi dəyərləri bölüşən 
Azərbaycanla əlaqələrin genişlənməsində 
maraqlıdır. Hər iki ölkənin dövlət baş-
çıları arasındakı dostluq münasibətləri 
əməkdaşlığımızın daha da inkişafı üçün 
möhkəm zəmin yaradır. Siyasi, iqtisadi, 
mədəni sahələrdə əlaqələrimiz yüksələn 
xətlə inkişaf edir.  

Səfir deyib ki, əməkdaşlığımızın 
dərinləşməsində parlamentlərin rolu 
böyükdür. Qonaq İordaniya parlamentinin 
formalaşması və fəaliyyəti haqqında ətraflı 
məlumat verərək, nümayəndə heyətlərinin 
səfərlərinin və deputatların mütəmadi 
təmaslarının əhəmiyyətindən danışıb. 
Bildirilib ki, İordaniya xalqı Azərbaycana 
xüsusi münasibət göstərir və onun ölkəsi 
gələcəkdə Azərbaycanla əlaqələri daha da 
dərinləşdirmək niyyətindədir.

Söhbət zamanı parlamentlərarası 
əlaqələrin bu günü, gələcək inkişaf 
perspektivləri və tərəfləri maraqlandıran 
digər məsələlər ətrafında fikir mübadiləsi 
aparılıb.

Azərbaycanın işğaldan azad edilmiş ərazilərində 
Tarix və mədəniyyət abidələri, mədəniyyət 

müəssisələri üzrə İşçi Qrupun iclası keçirilib

AZƏRTAC xəbər verir 
ki, həmin qruplardan biri 
olan Tarix və mədəniyyət 
abidələri, mədəniyyət 
müəssisələri üzrə İşçi Qru-
pun əsas fəaliyyət istiqaməti 
işğaldan azad edilmiş 
ərazilərdə mədəni sərvətlərin 

hazırkı vəziyyətinin 
müəyyənləşdirilməsi, 
vurulmuş zərərin 
qiymətləndirilməsi, on-
ların təsnifatının aparıl-
ması, habelə müvafiq 
qaydada bərpa işlərinin və 
mühafizənin təşkilidir. 

Nəzərdə tutulmuş 
işlərin icrası ilə əlaqədar 
İdarələrarası Əlaqələndirmə 
Mərkəzinin rəhbəri, 
Azərbaycan Respublikası 
Prezidentinin köməkçisi – 
Prezident Administrasiyasının 
Xarici siyasət məsələləri 
şöbəsinin müdiri Hikmət 
Hacıyevin iştirakı ilə İşçi Qru-
pun iclası keçirilib. İclasda 
Prezident Administrasiyasının 
Humanitar siyasət, dias-
por, multikulturalizm və dini 
məsələlər şöbəsinin müdiri 
Fərəh Əliyeva, mədəniyyət 
naziri Anar Kərimov, təhsil 
naziri Emin Əmrullayev, Dini 
Qurumlarla İş üzrə Dövlət 
Komitəsinin sədri Mübariz 
Qurbanlı və digər şəxslər 
iştirak ediblər.

Qeyd olunub ki, hazır-
da işğaldan azad edilmiş 
ərazilərdə Azərbaycan 

xalqının milli-mədəni irsi-
nin bərpası, mədəniyyət və 
dini abidələrin şəhərsalma 
qaydaları nəzərə alınmaqla 
yenidən qurulması, onların 
etibarlı mühafizəsinin təşkili 
gündəlikdə duran əsas 
məsələlərdir. 

İclasda Azərbaycanın 
mədəniyyət mərkəzi 
olan Şuşa şəhərində ar-
dıcıl mədəni tədbirlərin 
keçirilməsi, xüsusilə, Vaqif 
poeziya günlərinin və “Xarı 
bülbül” festivalının təşkili ilə 
bağlı məsələlər də nəzərdən 
keçirilib. 

İşçi qrupun üzvü olan 
dövlət qurumlarının rəhbərləri 
işğaldan azad olunmuş 
ərazilərdə həyata keçirilməsi 
nəzərdə tutulan işlər barədə 
məlumat verib, bir sıra əlavə 
təkliflər səsləndiriblər.

Azərbaycanın və Rusiyanın Xarici İşlər 
nazirləri arasında telefon danışığı olub
�� Yanvarın 29-da Azərbaycan 

Respublikasının Xarici İşlər naziri Ceyhun 
Bayramov və Rusiya Federasiyasının Xarici İşlər 
naziri Sergey Lavrov arasında telefon danışığı 
olub.

Xarici İşlər Nazirliyinin 
Mətbuat xidməti idarəsindən 
AZƏRTAC-a bildiriblər ki, 
nazirlər bölgədə mövcud 
olan vəziyyəti və 2020-ci il 10 
noyabr, 2021-ci il 11 yanvar 
tarixli üçtərəfli bəyanatların 
icrası ilə bağlı məsələləri 
müzakirə ediblər.

Tərəflər ikitərəfli 
münasibətlərin müxtəlif 

aspektləri, həmçinin 
beynəlxalq təşkilatlarda, 
o cümlədən BMT, ATƏT 
və digər çərçivələrdə 
əməkdaşlıq məsələləri üzrə 
fikir mübadiləsi aparıblar.

Telefon danışığı zamanı 
qarşılıqlı maraq doğuran 
digər məsələlər də müzakirə 
olunub.

Belarus səfiri etimadnaməsinin surətini 
Azərbaycanın Xarici İşlər nazirinə təqdim edib

�� Yanvarın 29-da Xarici İşlər naziri Ceyhun Bayramov Belarus 
Respublikasının Azərbaycan Respublikasında yeni təyin olunmuş 
səfiri Andrey Ravkovun etimadnaməsinin surətini qəbul edib.

Xarici İşlər Nazirliyinin Mətbuat 
xidməti idarəsindən AZƏRTAC-a verilən 
məlumata görə, nazir Ceyhun Bayra-
mov Azərbaycana səfir təyin olunması 
münasibətilə Andrey Ravkovu təbrik 
edib və səfirə gələcək fəaliyyətində 
uğurlar arzulayıb. Nazir Azərbaycan və 
Belarus arasında mövcud olan ikitərəfli 
münasibətlərin müxtəlif istiqamətlərdə 
uğurla inkişaf etdiyini məmnunluqla 
qeyd edib və bu əlaqələrin daha da 
inkişaf etdirilməsi üçün böyük potensia-
lın olduğunu vurğulayıb. İki ölkə liderləri 
arasındakı dostluq münasibətlərinin 
ikitərəfli əlaqələrin inkişafına əhəmiyyətli 
töhfə verdiyi bildirilib. Ceyhun Bayramov 
hər iki ölkənin mövqeyinin beynəlxalq 

hüquq prinsipləri, xüsusilə də suveren-
lik, beynəlxalq sərhədlər çərçivəsində 
ərazi bütövlüyünə hörmət və daxili işlərə 
qarışmamaq prinsiplərinə əsaslandığını 
ifadə edib.

Nazir müstəqilliyinin ilk günlərindən 
etibarən Azərbaycanın üzləşdiyi 
təhlükəsizlik təhdidləri, ərazilərinin 20%-
nin Ermənistan tərəfindən hərbi işğalı, 
etnik təmizlənməsi, onilliklər ərzində 
davam edən işğal siyasəti, nəhayət 44 
günlük Vətən müharibəsi nəticəsində 
ərazilərimizin işğaldan azad edilməsi, 10 
noyabr 2020-ci il tarixli üçtərəfli Bəyanatla 
hərbi əməliyyatlara son qoyulması və 
bölgədə hazırda mövcud olan vəziyyətlə 
bağlı Belarus səfirinə məlumat verib.

Səfir Andrey Ravkov Belarus Respub-
likasının Xarici İşlər naziri Vladimir Make-
yin salamlarını nazir Ceyhun Bayramova 
çatdırıb. Ölkələrimiz arasında müxtəlif 
sahələr üzrə inkişaf edən əməkdaşlıq 
münasibətlərinin əsasında hər zaman 
beynəlxalq hüququn müstəqillik, su-
verenlik və ərazi bütövlüyünə dəstək 
prinsiplərinin dayandığı vurğulanıb. 
O, ikitərəfli əlaqələrin gələcəkdə daha 
da genişləndirilməsi üçün səylərini 
əsirgəməyəcəyini qeyd edib. Hərbi 
əməliyyatların dayandırılması və sülhün 
bərqərar olunması səyləri münasibətilə 
məmnunluq ifadə edən Belarus səfiri 
hazırkı mərhələdə üçtərəfli razılaşmaların 
yerinə yetirilməsinin əhəmiyyətini qeyd 
edib.

Tərəflər ikitərəfli münasibətlərin daha 
da inkişaf etdirilməsi üzrə razılıqlarını 
ifadə ediblər.

�� İşğaldan azad edilmiş ərazilərdə 
sosial-iqtisadi, humanitar, təşkilati 
və digər təxirəsalınmaz məsələlərin 
mərkəzləşdirilmiş qaydada həlli, eləcə də 
bu sahədə fəaliyyətin əlaqələndirilməsi 
məqsədilə Azərbaycan Respublikası 
Prezidentinin müvafiq sərəncamına əsasən, 
Azərbaycan Respublikası Prezidentinin 
Administrasiyasının rəhbəri Samir Nuriyevin 
sədrliyi ilə Əlaqələndirmə Qərargahı 
yaradılıb. Qərargahın nəzdində müxtəlif 
İşçi qruplardan ibarət İdarələrarası Mərkəz 
fəaliyyət göstərir.

ərazilərində proqramlar reallaşdırmaq niyyətindədir
�� Azərbaycanın işğaldan azad edilmiş ərazilərində 

təhlükəsizlik təmin olunandan və əhali oraya qayıdandan sonra 
Avropa İttifaqının (Aİ) proqramlarının həmin ərazilərdə icrası 
imkanlarını nəzərdən keçirmək olar.

Avropa İttifaqının Azərbaycandakı 
nümayəndəliyinin rəhbəri Kestutis 
Yankauskas bildirib ki, Aİ nümayəndələri 
dəfələrlə azad edilmiş ərazilərin tam 
bərpasına dəstəklərini ifadə ediblər.

K.Yankauskas əlavə edib ki, 
Azərbaycan azad edilmiş ərazilərin 
bərpası üçün Avropa şirkətlərini dəvət 
etsə, bir çox şirkət bu prosesdə  

iştirak etmək istəyəcək: "Azad edilmiş 
ərazilərin bərpası üçün çox iş görmək 
lazımdır, əgər hər kəs bu prosesə cəlb 
olunsa, daha tez başa çatdırmaq müm-
kün olacaq. Biz  Azərbaycanla ümumi 
planları və imkanları müzakirə edirik. Aİ 
layihələri bütün ölkəni əhatə edir".

“Xalq qəzeti”

Mərkəzi Bank uçot dərəcəsini sabit saxlayıb

E.Rüstəmov qeyd edib ki, bu qərar 
ortamüddətli dövr üzrə inflyasiya və anti-
inflyasiya amillərinin tarazlaşması nəzərə 
alınaraq qəbul edilib. Pul siyasətinin 
dəyər baxımından yumşaldılmasında 
fasilə mövcud qeyri-müəyyənliklərin və 
uçot dərəcəsində dəyişmə potensialının 
qiymətləndirilməsi ilə bağlıdır.

Faiz dəhlizinin parametrlərinə dair 
növbəti qərarlar faktiki inflyasiya səviyyəsi 
və inflyasiya gözləntiləri, proqnoz horizon-
tunda iqtisadi aktivliyin bərpa tempi, daxili 
və xarici risklərin reallaşması ehtimalları, 
onların maliyyə bazarlarına təsirləri nəzərə 
alınmaqla qəbul ediləcək.

İnflyasiya prosesləri 
Diqqətə çatdırılıb ki, rəsmi statisti-

kaya görə, dekabrda 12 aylıq inflyasiya 
2,6 faiz təşkil edib ki, bu da 2020-ci ilə 
proqnozlaşdırılan səviyyədən aşağıdır. 
İstehlak səbətinin əsas alt kateqoriyaları 
üzrə qiymət dəyişimində fərqli dinamika 
müşahidə olunur. İstehlak səbətinin ərzaq 
komponenti qiymət artımının formalaşma-
sında həlledici paya malik olmaqda davam 
edir. Ərzaq inflyasiyası son 12 ayda 4,6 
faiz təşkil edib. Dünya ərzaq qiymətlərinin 

artması da ərzaq qiymətlərinə təsir edib. 
Qeyri-ərzaq məhsulları və xidmətlərin 
qiymətlərinin 12 aylıq artımı 1 faiz ətrafında 
olub. İnflyasiya gözləntiləri stabil olaraq qa-
lır. Real sektor müəssisələri üzrə monito-
rinqin nəticələrinə görə, yanvarda ötən aya 
nəzərən inflyasiya gözləntiləri ticarət, tikinti 
və xidmət sektorlarında sabit səviyyədə 
qalıb. Sənaye sektorunda isə qiymət artımı 
gözləntisi qeydə alınıb.

Mərkəzi Bankın sədri deyib ki, yanvar-
da yenilənmiş proqnozlara görə inflyasi-
yanın 2021-ci ilin sonuna 4 faiz ətrafında 
formalaşacağı gözlənilir. İnflyasiya proq-
nozunun yuxarıya doğru təshih edilməsi 
stimullaşdırıcı fiskal siyasətin dəstəyi ilə 
məcmu tələbin artması gözləntiləri və 
birdəfəlik amillər nəzərə alınmaqla həyata 
keçirilib.

Xarici sektor 
Bildirilib ki, xarici balansın yaxşılaş-

ması makroiqtisadi sabitliyin əsas lövbəri 
olan məzənnəni dəstəkləyir və inflyasiya 
gözləntilərinə sabitləşdirici təsir göstərir. 
COVID–19-a qarşı peyvəndləmə prose-
sinin başlanması qlobal iqtisadi bərpa ilə 
bağlı nikbinliyi artırmaqdadır. Beynəlxalq 

Valyuta Fondunun yanvar ayında açıqladı-
ğı proqnozlara görə, qlobal iqtisadi artımın 
2021-ci ildə 5,5 faiz olacağı gözlənilir ki, 
bu da əvvəlki proqnoza nəzərən 0,3 faiz 
bəndi yüksəkdir. Lakin ümumilikdə, pan-
demiyanın qeyri-bərabər sektoral təsirləri, 
bəzi ölkələrdə vaksinə məhdud çıxış, 
siyasi gərginliklərin mövcudluğu şəraitində 
qlobal iqtisadiyyat və qlobal bazarlardakı 
sabitliklə bağlı qeyri-müəyyənliklər qalır. 
Qiymətləndirmələrə görə, hələ 2022-ci 
ildə dünyanın bir sıra iqtisadiyyatlarında 
adambaşına gəlirin pandemiyadan əvvəlki 
səviyyəyə tam çatmayacağı gözlənilir.

Qlobal iqtisadi artım perspektivlərinə 
dair optimizm dünya neft bazarına müsbət 
təsir göstərməkdədir. Ötən toplantıdan bəri 
neftin qiyməti artıma meyilli olub. “Brent” 
markalı neftin orta qiyməti 2020-ci ildə 43 
ABŞ dolları olduğu halda, bu rəqəm cari 
ilin yanvar ayının ötən dövründə 55 dollara 
yüksəlib. 

Profisitli ticarət balansı şəraitində 
Azərbaycanın strateji valyuta ehtiyatları 
2021-ci ilin yanvar ayında 0,3 faiz artaraq 
51,4 milyard ABŞ dollarına çatıb.

E.Rüstəmov qeyd edib ki, bütövlükdə, 
xarici sektor göstəricilərinin yaxşılaşması, 
qəbul olunmuş makroiqtisadi çərçivə və 
ümumi daxili məhsulu üstələyən valyuta 
ehtiyatları makroiqtisadi sabitliyin əsas 
lövbəri olan məzənnənin dayanıqlığının 
əsas şərtidir.

İqtisadi aktivlik 
Mərkəzi Bankın sədri vurğulayıb ki, 

2021-ci ildən başlayaraq, məcmu tələbin 
artımı, o cümlədən istehlak və investi-
siya optimizminin güclənməsi inflyasiya 
proseslərinə təsir göstərmək potensialına 
malikdir. Sinxronlaşdırılmış antiböhran 
tədbirlərinin təsiri ilə qeyri-neft sektoru üzrə 

azalma tempi bir çox tərəfdaş ölkələrlə 
müqayisədə aşağıdır. Real sektorun moni-
torinqinin nəticələrinə görə, yanvar ayında 
biznes inamı indeksi ötən aya nəzərən 
tikintidə artım meyilli olub, qeyri-neft 
sənayesi, ticarət və xidmət sektorunda isə 
sabit olaraq qalıb.

2021-ci ildə iqtisadi artımın tədricən 
bərpa olunacağı gözlənilir. Buna, ilk 
növbədə, stimullaşdırıcı fiskal siyasət, 
yumşaq monetar şəraitin qalması, işğal-
dan azad olunmuş ərazilərdə quruculuq 
işləri və təxirə salınmış tələbin reallaşması 
dəstək verəcək. Xarici tələbin artması 
və vaksinləşmənin təsiri ilə epidemioloji 
vəziyyətin yaxşılaşacağı gözləntiləri də 
artım perspektivlərinə dair nikbinlik yaradır.

Monetar şərait 
“Monetar şəraitin yumşaq olaraq qalaca-

ğı gözlənilir. Ötən iclasdan bəri pul bazarı-
nın müxtəlif seqmentlərində qısamüddətli 
alətlər üzrə faizlərin azalması bir tərəfdən 
Mərkəzi Bankın yumşaq pul siyasəti, digər 
tərəfdən isə bank sistemində likvidliyin 
artması ilə izah edilir.  Makroiqtisadi sabitlik 
hədəfləri çərçivəsində dövriyyədəki likvidli-
yin daha effektiv idarə edilməsi məqsədilə 
2021-ci ilin əvvəlindən Mərkəzi Bankın steri-
lizasiya alətlərinin çeşidi artırılıb. Belə ki, 28 
günlük notlarla yanaşı, 84 günlük, 168 gün-
lük və 252 günlük notların yerləşdirilməsi 
üzrə hərracların keçirilməsinə başlan-
ması barədə qərar qəbul edilib”, – deyə 
E.Rüstəmov vurğulayıb.

Qeyd edilib ki, pul təklifi başlıca 
olaraq vahid xəzinə hesabının qalığının 
dəyişməsindən təsirlənir. Son illərdə 
olduğu kimi, 2021-ci ildə də fiskal kanalla-
rın pul bazasına artırıcı təsir göstərəcəyi 
gözlənilir. Pandemiyadan zərərçəkmiş 

biznes və ev təsərrüfatlarına, o cümlədən 
bank sisteminə dəstək məqsədilə mak-
roprudensial güzəştlərin 2021-ci ilin 
aprel ayına qədər uzadılması da monetar 
şəraitə, xüsusilə də kredit aktivliyinə əlavə 
yumşaldıcı təsir göstərir.

Risklər balansı 
Mərkəzi Bankın sədri deyib: “İnflyasi-

yaya artırıcı təsir edən amillərin rolu ötən 
toplantıdan bəri artsa da, risklər balansı 
tarazlıdır və inflyasiyanın hədəf inter-
valında qalacağını deməyə imkan verir. 
Ortamüddətli proqnoz horizontunda inflya-
siyaya azaldıcı və artırıcı təsir göstərən 
amillər bir-birini balanslaşdırır. Artırıcı 
təsirlərə, ilk növbədə, ilin ikinci yarısından 
başlayaraq iqtisadi aktivliyin yüksəlməsi 
gözləntiləri aiddir. Həyata keçirilən stimul-
laşdırıcı fiskal siyasət və yumşaq monetar 
şəraitin mövcudluğu, təxirə salınmış tələbin 
reallaşması iqtisadi aktivliyin bərpasını 
dəstəkləyir. Ortamüddətli proqnoz horizon-
tunda bəzi daxili və xarici xərc amillərinin 
də qiymətlərə təsirləri istisna olunmur. Eyni 

zamanda, qlobal əmtəə və maliyyə bazar-
larında kövrəkliklər inflyasiya gözləntilərinə 
təsir potensialını saxlayır. Sabitləşdirici 
amillərə, ilk növbədə, qəbul edilmiş 
makroiqtisadi çərçivə aiddir. Cari il üzrə 
dövlət büdcəsində nəzərdə tutulan neft 
transfertləri və strateji valyuta ehtiyatları bu 
çərçivəni dəstəkləyir. Son zamanlar neftin 
qiymətinin yüksəlmə meyili ilə xarici sektor 
göstəricilərinin yaxşılaşmasının məzənnə 
ilə bağlı gözləntilərə müsbət təsir edəcəyi 
ehtimal olunur. Pandemiya dövründə 
yaranmış qənaətli istehlak davranışlarının 
mümkün davamı da ortamüddətli dövrdə 
inflyasiyaya azaldıcı təsir edə bilər”.

Faiz dərəcəsi ilə bağlı növbəti qərarlar 
inflyasiyanın dinamikası və proqnozu-
nun hədəfə uyğunluğu, fiskal və monetar 
siyasətlərin təsirləri, istehlak tələbinin 
bərpa səviyyəsi nəzərə alınmaqla 
veriləcək.

Bu qərar yanvarın 29-dan qüvvəyə 
minir. Mərkəzi Bankın idarə heyətinin faiz 
dəhlizinin parametrləri barədə növbəti qərarı 
martın 19-da ictimaiyyətə açıqlanacaq.

�� Azərbaycan Mərkəzi Bankının (AMB) idarə 
heyəti uçot dərəcəsinin 6,25 faiz səviyyəsində dəyişməz 
saxlanılması haqqında qərar qəbul edib. Faiz dəhlizinin 
aşağı həddi 5,75 faiz, yuxarı həddi isə 6,75 faiz 
səviyyəsində saxlanılıb. AZƏRTAC xəbər verir ki, bu barədə 
Mərkəzi Bankın sədri Elman Rüstəmov yanvarın 29-da 
faiz dəhlizinin parametrləri ilə bağlı keçirdiyi mətbuat 
konfransında deyib.

